
Annotaciya: Búgingi kúnde jer júzindegi xalq sanı artıwı menen olardıń 

mútájligi de artıp barmaqta hám usı mútájliklerdi qandırıwdıń tiykarǵı obyekti 

bolǵan qorshaǵan ortalıqtı qorǵawda tiykarǵı máselege aylanbaqta. Maqalada usı 

tarawdaǵı mámleketlik basqarıw túsinigigine toqtalıp ótilgen bolıp, ekologiyalıq 

tarawdaǵı mámleketlik basqarıw hám baqlaw túsinigine keń toqtalıp ótilgen. 

Gilt sózler: ekologiyalıq siyasat, mámleketlik basqarıw, tábiyiy resurslar, 

ósimlik dúnyası, ulıwma wákillikli mámleket uyımları. 

 

Abstract: Today, with the increasing number of people in the world, their basic 

needs are also increasing, and the main issue becomes the protection of the 

environment, which is the main object of meeting these needs. The article focuses on 

the concept of public administration in this sphere, and also discusses in detail the 

concept of public administration and control in the field of environmental protection. 

Keywords: environmental policy, public administration, natural resources, plant 

life, representative state organizations. 

 

KIRISIW.  

Ózbekstan Respublikasında ósimlikler dúnyasın qorǵaw hám onnan paydalanıw 

tarawındaǵı mámleketlik basqarıw hámde baqlawı úlken áhmiyetke iye bolıp, ósimlik 

dúnyasın qorǵaw hám olardan aqılǵa uǵras paydalanıwdı támiyinleydı. Ekonomikalıq 

jáne social rawajlanıwdıń maqset hám wazıypaları olardıń turaqlılıǵındı esapqa alǵan 

halda, barlıq rawajlanǵan hám rawajlanıp atırǵan mámleketlerde ekologiyalıq 

talaplarǵa muwapıq belgileniwi kerek.[1] Bazar ekonomikası sharayatında 

ekonomıkalıq tikleniwdi ekologiyalıq turaqlılıq penen múnasıp halda alıp barıw 

mámlekettiń ekologiya tarawındaǵı basqarıw wákilliginiń keńeytiriliwi hám 

hákimshilik-huqıqıy jol menen ámelge asırılıwın payda etedi. 

 

ÁDEBIYATLAR ANALIZI HÁM METODOLOGIYA. 

Ózbekstan Respublikasınıń ekologiya tarawında mámleketlik basqarıw 

máselelerı keńirek jarıtılǵan bolıp, olarda ekologiya tarawında mámleketlik basqarıw 

hám baqlawınıń mámleket ekologiyalıq sıyasatında áhmıyetlı orın tutıwı aytıp 

ótılgen[2]. Tiykarınan, Sh.X.Fayziev hár qanday mámlekettıń ekologiyalıq sıyasatı 

qorshaǵan tábiyiy ortalıq tarawındaǵı mámleketlik basqarıw hám baqlawı menen tıǵız 

baylanıslıǵın hámde ekologiyalıq siyasat ekologiya tarawındaǵı mámleketlik 

basqarıw hám baqlawınıń sistemalı kórinisi ekenligin aytıp ótedı[3]. M.K.Najımov 

sózı menen aytqanda, “Basqarıw óz ara tıǵız baylanıslıqta bolǵan elementlerden 

(quramlı bóleklerden) quralǵan belgili bir process. Aytıw múmkın, bul basqarıwdıń 

ulıwma, shólkemlestırıw-ekonomıkalıq kórinisi”[4]. A.Isabaevtiń aytıwınsha 

“Mámleketlik basqarıw - keń mánide mámleket-basqarıw xızmetinıń sinonimi hám 

atqarıw hákimiyatı xızmetin ámelge asırıw forması”[5]. Mámleketlik basqarıw 

túsınıgı hám mánısı ulıwma aytqanda, mámleket hákimiyatı hám basqarıwı uyımları 

sısteması tárepınen olardıń wákilliklerı sheńberınde huqıq iskerlıgı quralların ámelge 

asırıwdı támıyınlew hám onı orınlawda kórinedi[6]. B.V.Erofeevtıń aytıwınsha, 

“ekonomıkalıq hám ekologıyalıq sıstemalarǵa qarata mámlekettıń tártıpke salıw 

xızmetındegı o‘zıne ıyelıkler olardıń tábıyattaǵı áhmıyetlı parqlardan kelıp shıǵadı: 

ekonomıkalıq sıstemada keshetuǵın obyektıv processlerge tereń aralasıw mu’mkın, 

bıraq ekologıyalıq sıstemada ámel etetuǵın tábıyat nızamlarına ulıwma aralasıp 

bolmaydı”[7]. N.B.Muhitdinov bolsa, izertlewlerınde ekologiya hám qorshaǵan 

ortalıqtı qorǵaw qatnasıqları tarawındaǵı mámleket basqarıwınıń tábiyat 

obyektlerınen paydalanıw hámde olardı qorǵawdı rejelestırıw, mámleket kadastrların 

esaplaw hám ju’rıtıw, tábıyat obyektlerın bo‘lıstırıw hám qayta bo‘lıstırıw, tábiyat 

obyektlerınen paydalanıw hám olardı qorǵawdı baqlap barıw, tábıyat obyektlerınen 

paydalanıw máselelerı boyınsha júzege kelgen dawlardı sheshıw kibi funkciyaların 

ajıratıp kórsetedi[8]. 

 

NÁTIYJELER: 

Ulıwma alǵanda, basqarıw – shólkemlestırıw sıstemalar funktsıyası bolıp, 

olardıń belgili bir dúziliste saqlanıwın támiynleydi, xızmet rejimin qollap-quwatlaydı, 

olardıń dástur hám máqsetlerin parqlaydı[9]. Soǵan kóre, “ekologiya hám qorshaǵan 

ortalıqtı qorǵaw hám tábiyiy resurslardan paydalanıw tarawındaǵı mámleketlik 

basqarıw degende, wákillikli mámleket uyımlarınıń normatıv-huqıqıy hújjetler menen 

tártıpke salınǵan ınsannıń qolay qorshaǵan  tábiyiy ortalıq sharayatlarına ıye bolıwın 

támıyınlew máqsetınde tábiyiy ekologiyalıq sıstemalar hám tábiyiy resurslardı saqlap 

qalıwdı huqıqıy sananı ekologızatsıyalaw hám huqıq jolı menen tártıpke salıwǵa 

qaratılǵ an xızmetı”[10]. Demek, ósimlik dúnyası obyektlerın qorǵaw tarawında 

mámleketlik basqarıw  degende, wákillikli mámleket basqarıw uyımlarınıń normatıv-

huqıqıy hújjetler menen belgılengen ósimlik dúnyası obyektlerın saqlap qalıw, qorǵaw 

hám olardan aqılǵa muwapıq paydalanıwdı támıyınlewge qaratılǵan xızmetin 

túsınemız.  

 

DODALAW: 

Ekologiya salasında mámleket basqarıwı arqalı mámleket tábiyiy resurslarınıń 

mal-múlkli retinde tábiyiy resurslardan paydalanıwdı shólkemlestiriw maqsetinde 

olardı tassarruf etiw huqıqın ámelge asırıwadı.[11] Ósimlik dúnyası obyektlerin 

qorǵaw tarawında mámleketlik basqarıwdı ulıwma hám arnawlı wákillikli mámleket 

uyımları ámelge asıradı.[12] Ekologiya tarawındaǵı ulıwma wákillikli mámleket 

uyımları usı tarawda ámelge asıratuǵın wazıypaları hám ózgeshelıklerıne qarap basqa 

mámleket uyımlarınan ajralıp turadı. 

JUWMAQLAW: 

Juwmaq etıp aytqanda, ósimlik dúnyası obyektlerın qorǵaw tarawında 

mámleketlik basqarıw hám baqlawı usı ósimlik dúnyası obyektlerınen aqılǵa 

muwapıq paydalanıwdı hámde olardı qorǵawdı támıyınlewde áhmıyetlı orın tutadı 

hámde ósimlik dúnyası tarawındaǵı basqarıw hám baqlawdıń quramlı bólımın payda 

etedı. 

